
Exc.m1 P. D. MAURICITI PERRIN
Archiepiscopi Carthaginensis (Carthage)

Tunis, le 15 septembre 1959

Eminentissime et Révérendissime Seigneur,

Par une lettre du 18 juin (1 C/59-316) Votre Eminence m’avait de-
mandé mon avis sur les sujets qui pourraient étre étudiés par le pro-
chain Concile. Je viens respectueusement présenter a Votre Eminence
le résultat de mon travail, pour lequel j’ai pris conseil de quelques pré-
tres. Ces simples suggestions ne contiennent en général qu’une nomen-
clature des sujets que je souhaiterais voir traiter.

Daignez agréer, Eminentissime et Révérendissime Seigneur, I’hom-
mage de mon trés respectueux et trés filial dévouement en Notre Sei-
gneur et Notre Dame.

$8 MAURICE PERRIN
Archevéque de Chartage

In constitutione prima memorare bonum sit quod vera salus, vera feli-
citas nobis a Deo per Ecclesiam venit; homo enim modernus, felicitatis
avidus, in falsos messianismos totus incumbit.

4) Progredi in scientias et inventiones, quod nonnumquam adversus
fidem ut absolutum erigitur, nobis vitam aeternam supernaturalemque
caritatem afferre non potest.

- b) Bene vivendi et ingentis « standard of life » summa quam plures
homines etiam catholici appetunt, a salute cruce Christi passioneque allata
absolute discedit. Salvatorem nostrum imitari debemus et crucem no-
stram baiulare.

¢) Pollicetur marxismus communismi adventum novam humanita-
tem geniturum esse. Tantum in communismo « machinale » incrementum
oeconomicumque progressum promovendi efficacem viam nationes pau-
pertimae vident. Ecclesia autem mundo aeternam salutem affert et haec
altiora inter homines vincula, quod est Christi mysticum corpus.




500 TUNISIA

DOCTRINAE CAPITA

Optemus ut Sanctum Concilium docendo fidei veritates, ostendat
eas esse aquas vivas in vitam aeternam salientes.

1. De Ecclesiae studio
1. De Ecclesia.
Ecclesia mysticum Christi corpus est. De salute quam mundo affert.

2. De Papa.

Papa iurisdictionem suam a Deo ipso, non ab Ecclesia accipit. Papae
suprema et plena potestas et eius universa iurisdictio unitatis Ecclesiae
signum et causa sunt.

3. De Episcopatu.

De episcopatus studio. Residentialis episcopus iurisdictionem pro-
priam et ordinariam in suos dioecesaneos a Papa accipit. Residentialis
episcopus ovium suarum proprius pastor est.

De episcopali collegio. De eius munere in Ecclesia universa, episco-
pis sive dispersis in orbe terrarum sive congregatis in concilio sub Papae
iurisdictione.

Vere utile est inter Sanctam Sedem et residentiales episcopos gradum
creare, Catholica Actio, christianae scholae, magnae apostolatus orien-
tationes, doctrinae christianae praedicatio, cogitandae regendaeque sunt
in tota regione vel natione. Quarum rectio auctualiter dioecesis strictum
spatium transgreditur: opus sit — vel regionis seu nationis episcoporum
coetu cuius decreta omnes episcopos obligent in suo cuiusque universo
territorio — vel Sanctae Sedis legato cui sit studenti et imperandi aucto-
ritas. Salvo Sanctae Sedi recursu.

Aliquando residentiali episcopo, aetate confecto, vires et perspicui-
tas desunt ad bene gerendam dioecesim. Nonne Concilium statuere possit
ut quisquis residentialis episcopus dimissionem offerre debeat anno aeta-
tis statuto. Quam dimissionem a Papa non acceptatam intervallis tempo-
ris statutis renovare debeat,

4. De Sacerdotio.

Permultum intersit inter sacerdotium et episcopatum relationibus
perstudere.

De cleri sanctificatione per pastorale ministerium atque in ipso.

De episcopalis consecrationis sacramentalitate.

De facultate concessa Episcopo atque sacerdotibus concelebrandi in
die Institutionis Coenae Domini, vel in exetcitationum spiritualium aut
congressuum eucharisticorum tempore ...

5. De Diaconatu, Subdiaconatu et Ordinibus minoribus.

Utile est, ut videtur, quosdam diaconos eorum ordinis potestates re-
vera exercere posse. Ex quo, Ecclesia vitae supernaturalis fructum capere
possit. Plerique diaconi nunc expectando ordinationem sacerdotalem in
seminariis inclusi vivunt. Sacramenti Ordinis gratiae non satis exercen-
tur. Ecclesia de eis fructum percipiat praesertim in missionum territoriis,
Diaconatus possit conferri catechistis vel fratribus ad administranda quae-
dam sacramenta (baptismum, eucharistiam) et ad doctrinam catholicam
praedicandam.

Diaconus, sacerdotis loco, multa temporalia munera administrare
possit (Caritatis et Ecclesiae rerum munera). Sacerdos autem se magis
rebus spiritualibus consecrare possit.

Tridentinum Concilium etiam de ordinum minorum restauratione
locutus erat.

6. De iurisdictione et ordinis potestate.

Optamus ut Oecumenicum Concilium doctrinaliter studeat ordinis
potestati et iurisdictionis in Ecclesia ut ostendat utriusque naturam,
earum distinctionem et coniunctionem. Sacerdotis est Ecclesiam ani-
mare vita ipsa Christi.

Hoc studium etiam lucem porrigat mandato a laicis in Actione Ca-
tholica accepto. Actio Catholica laicorum participatio seu collaboratio
hierarchico apostolatui est.

7. De laicatus theologia.

Quisnam est laicus?

De eius munere in Ecclesia.

De discrimine inter laicorum « sacerdotium regale » (I Petri 11, 9) et
presbyterorum sacerdotium.

8. De Actione Catholica.

De Actionis Catholicae definitione et mandato. Voto petimus Actio-
nem Catholicam instaurandam esse inter organismorum internationa-
lium membra; id est UNESCO, FAO, etc.

De societatis ecclesialis, patoecialis, dioecesanae, universae, mune-
ribus ad fidem praesidendam, ad missionarium testimonium dandum. De
mulietum promotione,

9. De Ecclesiae notis.

Studere magnis Ecclesiae notis, praesertim unitati ad altius expri-
mendas unionis conditiones cum seiunctis ecclesiis vel christianis.
De sanctitate ab Ecclesia allata.

10. De Ecclesia et civili societate.

De Ecclesiae et Societatis civilis munere in quacumque natione.

De Ecclesiae et internationalis societatis, quae nunc fit, munere.

De christianorum officio erga internationalia organisma et universi
orbis structurae initia. :

De organismorum internationalium muneribus erga humanitatem et
omnes nationes.

De divitum nationum erga pauperrimas regiones obligationibus et
officiis.

II. De Sacramentis

1. De Baptismo et Confirmatione.

Studere singulatim characteri his sacramentis impresso et supernatura-
libus divitiis a charactere allatis. Nimium saepe character habetur effec-
tus tamtum secundarius gratiae sacramentali coniunctus.

Nonne cogitare possimus de cathechumenatus creatione pro adultis,
in missionum territoriis aut regionibus ubi fides deficit. Adultorum bap-
tismi ritus per partes, inter instructionis tempus, administrari possint.

De patrinorum veris muneribus ut ipsi et populus christianus maio-
rem suotum munerum et obligationum conscientiam habeant. De patri-
norum electionis magnho momento.

2. De Paenitentiae Sacramento.

Aequales aevi nostri quid sit peccatum male intelligunt. Possit Con-
cilium solemniter rursus docere Paenitentiam magnhum esse sactamentum
pro remissione peccatorum et certamen adversus peccatum.

3. De Eucharistia, unitatis Sacramento.

Repetere oportet consilia Sancti Pii X erga puerorum rationis usu
assecutorum communionem et frequentis communionis conditiones. For-
titer Concilium renovare possit exhortationes populo christiano ut fre-
quenter se communicet.

De fidelium munere et participatione in oblatione sactificii.

4. De Ordinis Sacramento.

Iam de Ordinis Sacramento simul ac de Ecclesia loquimur,

5. De Matrimonii Sacramento.

Matrimonii Sacramentum parum ab Ecclesiae magisterio excussum
est doctrinaliter. Nonne venit tempus ad doctrinas theologicas docto-
rum temporis nostri coordinandas.

II1. De Scriptura Sancta

Repetere oportet doctrinam in « Divino afflante spiritu » encyclica
inclusam. Docere firmiter de inspiratione, de inerrantia, de litterariis
generibus.

De Scripturae Sanctae et Traditionis relationibus.

DisciprLiNa CLERI

4) De Officio divino. Bonum est Officii divini obligationis vim re-
staurare ad trepellendas scrupulosas propensiones et praesertim laxas.
Optemus Breviarii emendationem petsequi, quam iam inchoata est et
pro qua animadversiones nostrae expetitae fuerunt. Optemus praecipue
lectionum allegoricarum numerum minui quae parum aequalem pietatem
nutriunt. Quidam sacerdotes, tarde vocati, minus intelligunt linguam
latinam et magnopetre laborant ad recitandas in lingua latina Breviarii
lectiones quas legentes non intelligunt. Sacerdotum, formatione scien-
tifica tantum eruditorum, numerus vetisimile crescet: plerumque male
docti etunt lingua latina.

b) Sanctum Concilium experimentis studere possit ad sacerdotalem
praesentiam in mundo coaevo strictius inclusam, etiamsi aliquot expe-
rimenta calamitosa fuerunt (Sacerdotes operarii).

¢) De sacerdotali castitate. Maiores difficultates nunc esse videntur
sacerdotibus, qui in saeculo vivunt, propter paganam regionum nostra-
rum vitam: publicationes cotidianae et hebdomadariae, cinematogra-
phica spectacula, televisio ...

DiscipLINA POPULI

1. Certamen adversus multorum christianorum materialismum prac-
ticum: argenti commoditatumque amorem, egoismum collectivum aut na-

“tionale, morum licentiam (divortium), in liberorum educatione mol-

litiam.

2. Certamen adversus puerorum adultorumque ignorantiam reli-
giosam catechismo, christianis scholis, praedicationibus. Certamen ad-
versus falsas devotiones vel rerum portentosarum studium. De secta-
rum supetstitionumque periculo,

Sacerdotes a parentibus laicisque adiuvari debent. Pueri simul for-
mentur ad christianam disciplinam ac fidei veritatum cognitionem.

3. Hortari oportet christianum populum ad orationem, paeniten-
tiam, ieiunium.

4. Nuper homines omne tempus in arduo labore impendebant. Otio
a machinis mox allato, quomodo assuescet homo hoc otio uti ad Dei
gloriam et servitium atque ad humanam culturam?

De Lrrurcia

L. De Missa

1. Iam loquimur de concelebratione possibili vel Episcopo una
cum sacerdotibus eum circumstantibus in quibusdam solemnitatibus,
vel sacerdotibus aliis alia occasione congregatis. Haec concelebratio etiam
fieri possit inter ritus diversos ad catholicos rituum latini otientalium-
que componendos et altam Missae unitatem demonstrandam. Si haec
licentia conceditur, Sancta Sedes exactissima edicta det nobis.

2. Erga Missae liturgiam emendationes iam inchoatas peragi opta-
mus in modo eminenter pastorali. Resumere traditionales formas sine
innovandi timore et sine archeologismo.

3. Catechumenorum Missa ordinetur ad verbum Dei praedicandum
fidelibus. Optemus ut major pars detur lectionibus orationibusque in
vernacula lingua.

I1. De anno liturgico

Proprio de tempore pretium amplius reddere oporteat et una cum
illo coherens proprium de sanctis paululum efficere.

II1. De caeremoniis pontificalibus

Simplificare oportet caeremonias pontificales praesertim dedicatio-
num ecclesiarum; tollere quaedam vestimenta pontificalia: fasciam, cali-
gas, et fortasse tunicellas atque chirothecas.

IV. De indulgentiis

Indulgentiarum catholicam doctrinam plane exprimere oportet, quae
historice cum protestantibus discordiae causae sunt. Dividere simpli-
citer indulgentias in plenarias et in partiales, non statuendo concesso-
rum numerum dierum, qui fidelibus nihil significant.

V. De daliis libris liturgicis

Uti quoque lingua vernacula in sacramentalibus sicut nuper sacra-
mentis oportet. Ergo a Sancta Sede quaeritur ut omnibus libris liturgicis
extendatur emendatio quae nuper pro Missa sacramentisque incipit.

DE MAGNIS QUAESTIONIBUS quae ad Ecclesiae actionem pertinent ut
salutis opus in orbe terrarum perficiat.

I. De factis

1. De tentationibus materialismi.
De marxismo et existentialismo atheo.
De technocratica mundi structura,
2. De mundi unitate et de mutuls inter se commerciis variarum so-
cietatum in mundo existentium.
3. De pauperrimis nationibus.
4. De urbium incremento et de nova cultura consequente.

I1. Quomodo debet Ecclesia animarum necessitatibus novis respondere

1. De perscrutationibus theologicis, pastoralibus et missionariis
quae haec facta melius comprehendere sinunt et ad ea Ecclesiae pa-
storalem actionem melius adaptare.

3. Mores, sensus et consuetudines totis provinciis, nationibus con-
tinentibusque communia sunt. Ecclesiam actionem suam pastoralem
studere et his ingentibus regionibus aptare nobis bonum videtur.

3. Opiniones, rationes philosophicae sensusque vulgaris erga vitam,
ipsa quoque communia sunt nationi vel etiam continenti. Praedicatio
Dei verbi et catechesis cogitandae et regendae nobis videntur ut aptae
sint ad necessitates harum regionum.

DE QUAESTIONIBUS DIVERSIS

1. De iuridica distinctione inter regiones iuris communis et terras
missionum.

Praesens partitio praecipue nititur diversarum romanarum Congre-
gationum competentiis (praesertim Consistorialis Congregationis et de
Propaganda Fide Congregationis) neque iam semper quorumdam territo-
riorum necessitatibus convenit. Id est evidentissimum Tunisiae (in
Africa). Est dioecesis Consistoriali Congregationi obnoxia, cum sit ma-

gis magisque missionis territorium. Hoc non unicum in mundo esse
debet. Ordinarii dioecesis iura, officia et privilegia territoriorum veteris
christianitatis sunt, sed problemata expedienda missionis territoriorum
sunt.

2. De theologiae studiis in Seminariis. Oportet theologiam mundo
praesenti aptare.

Theologiae thesium « Status quaestionis » non iam aptus est etiam
in occidentalibus regionibus.

Commissio theologica ad quaestiones nunc vitales colligendas crean-
da est. Ita non solum theses, quae nunc edoctae sunt renovandae sunt
sed novae theses in lucem exeunt (v. g. theologia laboris, theologia de
mulierum munere in civitate etc.).

#8 MAURICIUS PERRIN
Archiepiscopus Carthaginensis



